
Թեև Մոհամմեդ Ռեզա Փեհլեի շահի իշխանության տապալումը 
քաղաքագետների կւպմից գնահատվում էր ոչ միայն որպես Իրանում ա-
մերիկյան քաղաքականության աննախադեպ, մեծագույն անհաջողութ-
յուն, այլև լիակատար պարտություն, այնուամենայնիվ, ԱՄՆ-ի ղեկա-
վար շրջանները որևէ չափով պատրաստ չէին անգամ այս պարագայում 
համակերպվել Իրանում իրենց նախկին դիրքերից հրաժարվելու մտքի 
հետ: Դրա լավագույն վկայությունն է, թերևս, այն, որ ԱՄՆ-ի Պետդե-
պարտամենաի Մերձավոր Արևե]քի և Հարավային Ասիայի հարցերով 
գբաղվող բարձրասյոիճան պաշտոնյաներից մեկը' Հ. Սանդերսը, Իրա-
նից շահի հեռանալու հաջորդ իսկ օրը՝ 1979 թ. հունվարի 17-ին, շտա-
պեց անդրադառնալ Իրանում ստեղծված միանգամայն նոր իրադրութ-
յան վերլուծությանն ու մեկնաբանությանը, պարզաբանել նրա հնարա-
վոր հետևանքներն Իրանում և ընդհանրապես Սիջին Արևելքում ԱՄՆ-ի 
քաղաքականության ապագայի համար1: 

Նույն օրն ևեթ Միացյալ Նահանգների նախագահ Ջ. Քարտերն 
իր հարցազրույցներից մեկի ժամանակ հավաստում էր Իրանում ԱՄՆ-ի 
քաղաքական նպատակների կայունությունն ու այն պահպանելու անհ-
րաժեշտությունը՝ իրականում որերորդ անգամ հիշեցնելով այն բոլււր 
գործոնները, որոնք ԱՄՆ-ը համարել և համարում էր իր ռազմավարութ-
յան հիմքը և որոնցից, հասկանսղի պատճառներով, մտադիր չէր երբևէ 
հրաժարվել2: Ավելորդ չէ նշել, որ Միացյալ Նահանգների այդպիսի դիր-
քորոշումն ուղեկցվում էր նաև այն պատճառաբանությամբ, որ այդ են 
պահանջում նաև Իրանի և տարածաշրջանի՝ առանց բացառության բո-
լոր երկրների կենսական առաջնահերթ շահերը, և որ այնտեղ ԱՄՆ-ի 
դիրքերի հետագա ապահովումը միանգամայն համահունչ է նախ և ա-
ռաջ հենց վերջիններիս շահերին: 

Հայտնի է, որ նախապես ԱՄՆ-ի ղեկավար շրջանները, չնայած 
Իրանում ամերիկյան ավանդական քաղաքականության շարունակման 

ձևերի հետ կապված տարաձայնություններին3, մեծ հայսեր էին կապում 
Շահվտւր Բախթիարի՝ իրենց և շահի համատեղ ջանքերով ստեղծված 
կառավարության հետ: Դեռևս 1979 թ. հունվարի սկզրներին ամերիկյան 
ադմինիստրացիան հայտարարում Էր, որ պատրաստ Է լիովին համա-
գործակցել Բախթիարի նսաավարության հետ, անկախ այն բանից՝ շա-
հը կմնա Իրանում, թե՝ ոչ : 

Փորձելով յուրովի բացատրել Իրանում տեղի ունեցածի պատ-
ճառները՝ Քարտերը միաժամանակ հույս Էր հայտնում, որ իրենց կողմից 
հովանավորվող Բախթիարի կառավարությունը, որին պատրաստ են ա-
ջակցել այսուհետև ևս, կկարողանա վերջ դնել արյունահեղությանը, վե-
րականգնել երկրի կայունությունը և Իրանը վերադարձնել նորմալ կյան-
քի5: Հատկանշական Է, որ Իյւանում ընդդիմության հանդեպ իր վերաբեր-
մունքը նույնպես այս պահին Քարտերը կապում Էր այն հանգամանքի 
հետ, թե վերջիններս որքանով լոյալ կլինեն Բախթիարի կառավարութ-
յանը: Սակայն հունվարի կեսեյփն այաթոլլա Խոմեյնին, ինչպես և պետք 
Էր սպասել կտրականապես մերժեց Բախթիարի նորաստեղծ կառավա-
րության հետ համագործակցելու Քարտերի հորդորները6: Հաջողություն 
չունեցավ նաև Փարիզ մեկնելու և Խոմեյնու հետ բանակցելու Բախթիա-
րի ինքնավստահ փորձը7: 

Այսուհանդերձ, Իրանում ծավալվող բոան գործընթացները միան-
գամայն կանխատեսելի Էին դարձնում Բախթիարի կառավարության մո-
տալուտ ճակատագիրը: Այդ Էր պատճառը, որ շարունակելով աջակցել 
Բախթիարի կառավարությանը, ԱՄՆ֊-ը, միաժամանակ, փորձում Էր կա-
պեր հաստատել և, հնարավորության դեպքում, երկխոսություն սկսել 
հոգևոր ընդդիմության հետ8: Մանավանդ, որ Խոմեյնին արդեն 1979 թ. 
հունվարի սկզբ ներին հայտարարում Էր, որ Իրանը պատրաստ Է լավ 
հարաբերություններ զարգացնել Սիացյսղ Նահանգների և Արևմտյան 
Եվրոպայի երկրների հետ, եթե նրանք դադարեցնեն աջակցությունը շա-
հին և միջամտությունը իր ներքին գործերին9: 

Երբ Խոմեյնին 1979 թ. փետրվարի 1-ին վերադարձավ Իրան և 
անմիջապես իր կողմից ստեղծված ժամանակավոր կառավարության 
վարչապետ նշանակեց Մեհդի Բազաբգանին, արդեն փետրվարի 12-ին 
իր հարցազրույցի ժամանակ Քարտերը հայտարարեց, որ ջանալու Է 
խաղաղ համագործակցություն շարունակել Իրանի հետ10: Հաջորդ իսկ 
օրը՝ փետրվարի 13-ին, Պետդեպարտամենտի ներկայացուցիչը հաս-
տատում Էր, որ Թեհրանի նոր վարչակարգն ընդունել Է նախագահ Քար-
տերի համագործակցության առաջարկը, և համոզմունք Էր հայտնում, որ 
Միացյալ Նահանգներն ու Իրանը շարունակելու են երկկողմ հարաբե-
րությունները11: 

Հարկ է նշել, որ այդ ժամանակ Իրանում Միացյալ Նահանգների 
դեսպան Վ. ԱալւՐվենը ամերիկյան կառավարության կողմից տեղեկաց-
ված Էր այն մասին, որ չնայած Իրանում կառավարության փովւոիտւթ-
յանը՝ ԱՄՆ-ի իշխանությունները որոշել են շարունակել Իրանի հետ դի-
վանագիտական հարաբերությունները և հրահանգ Էր ստացել այդ մա-
սին պաշտոնապես հայտնել Իրանի արտգործնախարարին1 ՜: Մա, 
փաստորեն, նշանակում Էր, որ Միացյալ Նահանգները պաշտոնապես 
ճանաչում Էր Իրանի նոր վարչակարգը: Վաշինգաոնի այսպիսի կողմնո-
րոշումը միանգամայն համապատասխանում Էր Սպիտակ տանը կազ-
մակերպված մամուլի ասուլիսի ժամանակ Քարտերի այն արտահայ-
տությանը, որ ԱՍՆ-ը ձգտում Է լավագույնս օգտագործել Իրանում կա-
ռավարության վավախությռւնը և ի հնարավորինս անել ամեն ինչ՝ այն-
տեղ ամերիկյան շահերի պաշտպանության համար13: 

Այսպիսով, իրադրության ուսումնասիրությունը ցույց Է տափս, որ 
Իրանից շահի հեռանալը և Իրանում նոր կարգերի հաստատումը ա-
մհնևին Էլչնվազեցրին այնտեղ Սիացյալ Նահանգների ակտիվությունը: 
Ուղղակի ԱՍՆ-ի ղեկավարության քաղաքականության մեջ սկսվեց ոչ 
տևական, սակայն կարևոր և հագեցած նոր վաւլ: 

Այդ շրջանում ամերիկյան քաղաքականության առաջնահերթ 
նպատակն, անշուշտ, շարունակում էր մնալ Իրանում իր ներկայությունն 
ապահովելը և պահպանեւը, որին և ուղղված էին նրա հիմնական ջանքե-
րը: ԱՍՆ-ը, ամենայն հավանականությամբ, հասցրել էր ձերբազատվել 
շահի կորստյան և Բախթիարի վաղանցիկ կառավարության ֆիասկոյի 
հսւրուցած ընկճվածության զգացումից և գրեթե չէր կասկածում, որ ոչ 
մեծ ջանքեր գործադրելով՝ Բազարգանի կառավարությանը կկարողանա 
հաջողությամբ օգտագործել որպես այլընտրանք: 

Իրանի նոր իշխանությունների առաջին քայլերն այս տեսակե-
տից ԱՍՆ-ի համար ա՛վեփ քան հուԱադրող էին: Վերը հիշատակված 
մամուլի ասուլիսի ժամանակ Քարտերը հայտարարում էր, որ Իրանում 
ամերիկյան դեսպանությունը խորհրդակցել է Բազարգանի նորաստեղծ 
կառավարության հետ, և որ այն շատ արդյունավետ է եղել, քանի որ հ-
րաշխավորել է Իրանում ամերիկյան քաղաքացիների ապահովությու-
նը1 : Բազարգանի կառավարության աջակցությամբ հնարավոր եղավ ի-
բականացնել Իրանից ամերիկյան մեծաթիվ քաղաքացիների ասւբահա-
նումը, ինչը հեղափոխության հաղթանակից հեսա ամերիկացիներին ա-
մենից շատ հուզող խնդիրներից մեկն էր: 

1979 թ. փետրվարի 14-ին ցուցարարները հարձակում գործեցին 
Թեհրանում ԱՍՆ-ի դեսպանատան վրա և պատանդ վերցրին դեսպա-
նության աշխատակիցներին15: Բազարգանի և կառավարության մյուս 

բարձրաստիճան պաշտոնյաների ջանքերով նրանց հնարավոր եղավ 
ազատել16: 

Միացյալ Նահանգների ղեկավար շրջանները, հետապնդելով ո-
րոշակի նպատակներ, սևեռուն կերպով հետևում էին Իրանում ընթացող 
պրոցեսներին և Բազարգանի կառավարության ու աննձամր Խոմեյնու՝ 
ներքին և արտաքին քաղաքականության բնագավառում ձեռնարկած 
քայլերին՝ երկու երկրների միջև փոխհարաբերությունների հեռանկար-
ներն ավեփ ճիշտ գնահատելու համար: 

ԱՄՆ-ը որոշակի հույսեր էր կապում նախ և առաջ Բազարգանի 
հետ: Վերջինս' որպես փբհբալ ֊բուրժուական գործիչ, իր համոզմունքնե-
րով և համապատասխան կեցվածքով կարծես դեմ չէր հաշտվել ԱՄՆ-ի 
հետ Աւնչպես և կապիտալիստական աշխարհի հետ ընդհանրապես) և 
ազգային տնտեսությունը պահպանել կապիտալիզմի շրջանակներում: 
Ամերիկյան ղեկավարների հիշողության մեջ դեռ թարմ էր այն, որ «չա-
փավորները», որոնց շահերի արտահայտիչն էր Բազարգանը, Վաշինգ-
ստնի հետ մերձեցումը իրական երաշխիք էին դիտում Իրանի անկա-
խության ապահովման համար, ինչպես և իշխանության հասնելու 
կարևոր նախապայման՝ դեռևս նախքան շահի վարչակարգի տապալու-
մը: 

ԱՄՆ-ի ղեկավար շրջանները գրեթե վստահ էին, որ Իրանի նոր 
իշխանությունները ուշ թե շուտ շրջվելու էին դեպի ԱՄՆ-ը: Իրանից տա-
րահանված ամերիկյան դիվանագետներից մեկը, որ լավատեղյակ էր Ի-
րանի ներքին իրադրությանը, այն համոզվածությունն էր հայտնում, որ 
Իրանի ղեկավարներն ընտրություն չունեն, և նրանց պարզապես ժամա-
նակ է պետք որպեսզի կարողանան թոթափել իրենց ավելորդ և անհար-
կի պատվամոլությունը17: 

ԱՄՆ-ին ամենից շատ հույս էր ներշնչում հեղավախությունից հե-
տո Իրանում ստեղծված ծանր անտեսական վիճակը: Ամերիկյան մա-
մուլն անընդմեջ և մի ստանձին հաճույքով էր արձանագրում այդ իրո-
ղությունը հաստատող բազմաթիվ փաստերը և, հատկապես այդ մասին 
Իրանի ղեկավարների և բարձրաստիճան պաշտոնյաների հավաստիա-
ցումները: 

1979 թ. մարտի 11-ին՝ հարցազրույցներից մեկի ժամանակ, Բա-
զարգանն անթաքույց մտահոգություն էր հայտնում երկրռւմ տիրող 
ծանր վիճակի կապակցությամբ ե խոստովանում էր, որ իրենք դեռ բոլո-
րովին պատրաստ չեն այն հաղթահարել18: Երկրի ճգնաժամային վիճա-
կի հանդեպ իր անհանգստությունն էր արտահայտում նաև Խոմեյնին: 
Իրանի բանվորներին հղած մի ոպերձում նա կոչ էր անում համբերութ-
յան և նրանցից պահանջում էր կառավարությանը ժամանակ տալ 
դժվարություններից դուրս գալու ելք գտնելու համար19: 

Վերջիններիս ասւգնապն, անշուշտ, չափազանցված չէր. այլ 
միանգամայն հասկանափ և բնականոն, եթե նկատի առնենք այն 
կարևոր հանգամանքը, որ միլիոնավոր իրանցիներ նոր իշխանություն-
ներից ակնկալում էին իրենց վիճակի արմատական բարելավում, և 
նրանց հիասթափությունը կարող էր վճռորոշ փնել դեռևս չամրապնդ-
ված իշխանությունների համար: 

Ստեղծված իրադրության պայմաններում ԱՄՆ-ի ղեկավար 
շրջաններին հատկապես ոգևորում էին Իրանի բարձրաստիճան պաշ-
տոնյաների կողմից հաճախ արվող ակնարկները, երբեմն նաև բացա-
հայտ արտահայտությունները ԱՍՆ-ի և, ըմդհանրապես, Արևմուտքի 
հետ կապերը շարունակելու անխուսափելիության մասին, ընդ որում՝ ոչ 
միայն տնտեսական, այլև ռազմական բնագավառներում: Իրանում 
ԱՍՆ—ի դեսպան Սաըիվենի վկայությամբ՝ դեռ նոր իշխանության եկած 
Բազարգանը մի առիթով նրան անկեղծորեն ասել էր, որ իրենք հույս ու-
նեն շարունակել ԱՍՆ-ի հետ ռազմական համագործակցությունը և 
անվտանգության հետ կապված հարցերի կարգավորումը20: 

ԱՄՆ-ը Բազարգանի վարչապետ դաոնալը նպատակահարմար 
էր գտնում նաև այն ստումով, որ վերջինս նշանակված էր Խոմեյնու կող-
մից և վայելում էր նրա վստահությունն ու հովանավորությունը: Եվ որ-
քան էլ, իրականում, Խոմեյնին էր դրության տերը, այնուամենայնիվ, 
ԱՍՆ-ի ղեկավարները հույս ունեին անհրաժեշտության դեպքում նրա 
միջոցով ազդել Խոմեյնու վրա: Միացյալ Նահանգներն ակնկալում էր 
հմտորեն օգտագործել նաև Բազարգանի և Խոմեյնու հայացքների, 
նպատակների, նաև գործելակերպի միջև առկա հակասությունները՝ ա-
պավինելով այդ ասպարեզում իր ձեռք բերած հարուստ վարձին: 

ԱՍՆ-ի համար, իհարկե, առանձնակի կարևորություն էր ներկա-
յացնում Խոմեյնու հետ հարաբերությունների կարգավորումը: Մանա-
վանդ, որ ԱՍՆ—ի նկատմամբ վերջինիս դիրքորոշումն այդ պահին չնա-
յած չափազանց զգուշավոր էր, սակայն ոչ միանգամայն անհւսմաձայ-
նողական ու անգիջում: 

Եթե դեռևս 1978 թ. դեկտեմբերին Քարտերը առանց վարանելու 
հանդիմանում էր Խռմեյնուն և հրապարակայնորեն հայտարարում, որ 
որևէ ցանկություն չունի նպաստել նրա ազգայնական համախոհների 
իշխանության գալուն և նույնիսկ չէր թաքցնում իր թշնամանքը վերջինիս 
հանդեպ, իսկ Խոմեյնին Էլ իր հերթին չէր դադարում սպառնալ, որ 
ԱՄՆ-ը և շահին աջակցող մյուս պետությունները գրկվելու են իրանա-
կան նավթից և նրանց հետ բոլոր պայմանագրերը չեղյալ են հայտա-
րարվելու, ապա կարճ ժամանակ անց իրադրությունը հիմնովին վախվել 
էր: Այժմ արդեն Սիացյալ Նահանգների ղեկավարները ջանք չէին խնա-

յում շփման նորանոր եզրեր գտնել Խոմեյնու հետ ե նվաճել նրա վստա-
հությունը: 

Իրանի արտաքին գործերի նախարար ե միաժամանակ Խոմեյնու 
գլխավոր օգնական Իբրսւհիմ Ցազդին ամերիկացի լրագրողներից մեկի 
հետ հարցազրույցի ժամանակ նշելով, որ իրանական ժողովրդի համար 
դժվար է մոռանալ անցյալը, ե որ հատկապես ԱՄՆ-ի՝ նախկին շահի հե-
նարանը փնելու մասին հիշողությունը լուրջ պրոբլեմներ է ծնում Թեհրա-
նի ե Վաշինգտոնի հարաբերությունների միջև, շտապում էր հավաստել, 
որ, այնուամենայնիվ, իրանցիները վատ չեն տրամադրված ամերիկա-
ցիների հանդեպ, և եթե վիճակված է Վաշինգտոնի հետ բարելավել հա-
րաբերությունները, ապա նախ և առաջ Միացյալ Նահանգները պետք է 
փոխեն իրենց դիրքորոշումը Իրանի նկատմամբ» 21: Ցազդիի այս ար-
տահայտությունն, անկասկած, արված էր ոչ առանց Խոմեյնու հավա-
նության, և եթե անտեսենք նշմարվող ֆատալիզմի երանգը, ապա այն 
պարզորոշ կերպով հասկացնել էր տափս, որ նախ, իրանցիները պատ-
րաստակամ են համագործակցել և նույնիսկ բարելավել հարաբերութ-
յունները ԱՄՆ-ի հետ, և ապա, որ այդ հարցի կարգավորման գործում 
ակնկալվում է նաև ԱՍՆ-ի փոխադարձ ակտիվությունը: 

ԱՄՆ-ի հետ հարաբերությունների հարցում Իրանի ղեկավար 
շրջանների և, մասնավորապես, Խոմեյնու կեցվածքի նման ակնհայտ 
վավախությունը նախ և առաջ նպատակ ուներ ԱՄՆ-ին հույսեր ներշն-
չելով՝ հեռացնել Բախթիարից, գրկել վերջինիս նրա աջակցությունից, և 
ապա՝ կասեցնել իր մտադրությունների մինչև վերջ իրականացումը նրա 
կողմից խոչընդոտելու հնարավորությանը: 

Այլ բան է, որ Խոմեյնին, միաժամանակ, չէր դադարում նախկին 
պաթոսով և ամենախիստ արտահայտություններով յուրաքանչյուր պա-
տեհ առիթով մեղադրել ԱՄՆ-ին Իրանի բոլոր դժվարությունների մեջ: 
Պատճառը, թերևս, այն է, որ ստեղծված իրադրության պայմաններում 
հարկադրված լինելով ճկունություն ցուցաբերել և որոշակի ժեստեր անել 
ԱՄՆ-ին, Խոմեյնին, այնուամենայնիվ, չէր ուզում որևէ չավավ աղարաել 
անզիջում գործչի իր կերպարը և, ինչպես իրավացիորեն նշում են որոշ 
ուսումնասիրողներ, կայունության այս ցուցադրումը առավելապես «ներ-
քին օգտագործման՛ », այսինքն՝ սեփական ժողովրդի համար էր: 

Փովախված իրադրության պայմաններում Իրանի հետ հարաբե-
րություններ զարգացնելու հնարավորության հարցում ԱՄՆ-ին լավա-
տեսության առիթ էր տափս նաև Խոմեյնու և նրա համախոհների ընդգծ-
ված հակակոմունիզմը, և ԱՄՆ-ի ղեկավարները վսաահ էին, որ թեկուզ 
միայն հակադրվելու և հակազդելու համար ԽԱՀՄ-ի ճնշումներին, Իրա-
նի նոր ղեկավարությունը դարձյալ հակվելու է ԱՍՆ-ի կողմը: Պատա-
հական չէ, որ 1979 թ. փետրվարի 27-ին Սպիտակ տանը մի ճաշկերույ-

թի ժամանակ Քարտերը հայտարարեց, որ իր կարծիքով Իրանում գրեթե 
բոլոր պատասխանատու կամ ազդեցիկ անձիք վճռական հակակոմու-
նիստական կողմնորոշում ունեն2 : Ի դեպ, այս հանգամանքը չափա-
զանց հաճախ և մեծ գոհունակությամբ էր արծարծվում ԱՍՆ-ի ղեկա-
վար շրջաններում: 1979 թ. սեպտեմբերին Իրանի արտգործնախւսրար 
Իբրսւհիմ Յազդիի հետ Նյու-Յորքյան հանդիպման ժամանակ ԱՄՆ-ի 
պեաքարաաղար Սայրուս Վենսը, անդրադառնալով երկու երկրների 
միջև հարաբերությունների զարգացմանն ու հետագա ամրապնդմանը 
նպաստող հանգամանքներին, հատկապես նշում էր, որ Միացյալ Նա-
հանգները և Իրանը արդեն իսկ բնական դաշնակիցներ են Խորհրդային 
Միության հանդեպ ունեցած իրենց ընդհանուր վախի բերումով24: 

Այսուհանդերձ, ԱՄՆ-ի և Իրանի միջև մերձեցման և հարաբե-
րությունների բարելավման գործընթացն սպասվածի պես հարթ չէր ըն-
թանում և, ինչպես ցույց տվեց իրադարձությունների հետագա զարգա-
ցումը, ԱՄՆ-ի ոգևորությունը վաղաժամ էր: Մասնավորաբար, ԱՄՆ-ի 
համար ծագել էին մի շարք մտահոգիչ պահեր, որոնք չնկատել, առավել 
ևս հաշվի չառնել հնարավոր չէր. 1979 թ. ապրիփ սկգբ ներին արդեն Բա-
զարգանը մի ասուլիսի ժամանակ, դարձյալ հավաստիացնելով, որ Իրա-
նի տնտեսության համար անհրաժեշտ օտարերկրյա (նախ և ստաջ ա-
մերիկյան) օգնությամբ շարունակվելու է առկա ծրագրերի գործարկումը, 
և դրանցում ընդգրկված օտարերկրյա մասնագետները օգտվելու են լիա-
կատար անվտանգությունից ու Իրանի կառավարության պաշտպանութ-
յունից, միաժամանակ ընդգծում էր, որ Իրանն այլևս Պարսից ծոցում և և 
Հնդկական օվկիանոսում չի խաղալու ժանդարմի իր նախկին դերը և 
դադարեցնելու է այդ դերի հեա կապված բոլոր նախագծերի իրականա-
ցումը : 

ԱՄՆ-ի ղեկավար շրջաններին լրջորեն անհանգստացնում էր 
նաև Խոմեյնու և Բազարգանի միջև ոչ վաղ անցյալում իրենց քաղաքա-
կանության իրականացման համար այնքան նպաստավոր թվացող հա-
կասությունների արագ և չափից ավեփ խորացումը, հանգամանք, որն ի 
վերջո կարող էր հանգեցնել Իրանում իրադրության նոր, կտրուկ փոփս-
խության՝ ԱՍՆ—ի համար անկանխատեսեփ հետևանքներով: 

1979 թ. նոյեմբերի 5-ին լիբերալ-բուրժուական ճանաչված գործիչ 
Մեհդի Բազարգանին ժամանակավոր կառավարության վարչապետ 
նշանակելուց որոշ ժամանակ անց՝ արդեն մարտի սկզբերին, Խոմեյնին 
փաստորեն առաջին անգամ խիստ քննադատության ենթարկեց նրա 
կառավարությանը՝ մեղադրելով թուլության, շքեղության ձգտելու և 
Արևմուտքի առջև խոնարհվելու, իսկ անձամբ Բազարգանին՝ նաև իշ-
խանության արևմտյան մոդելը գերադասելու մեջ՝ համարելով այն Իրա-
նի համար խիսա վտանգավոր e: Խոմեյնին, անշուշտ, նոր չէր, որ հայտ-

նաբերել էր իր ե Բազարգանի քաղաքական հայացքների ե նպատակնե-
րի կոնցեպտուալ տարբերությունը, երբեմն նաև՝ կատարյալ հակադ-
րությունը: Սակայն նա որոշ ժամանակ դեռ վաղ էր համարում այդ հան-
գամանքը մղել առաջին պլան, քանի որ Բազարգանի կառավարությունը 
շարունակում էր իրականացնել իրադրության վրա հսկողություն սահմա-
նելու, Իսլամական հանրապետություն հաստատելու համար ներքին և 
արտաքին նպաստավոր պայմաններ ապահովելու ե այն նախապատ-
րաստելու Խոմեյնու նախանշած ծրագրերը և դեռ անելիքներ ուներ ա-
պագայռւմ: 

Ստեղծված իրադրության պայմաններում, հասկանալիորեն, Բա-
զարգանի մոտ ես, որը շատ լուրջ էր մոտենում իր առջև դրված խնդիր-
ների կատարմանը, օրեցօր ավելի էր սաստկանում անհաբմաբավե-
տության զգացումը: Նա այլևս չեր թաքցնում իր ծայրահեղ դժգոհութ-
յունն այն առիթով, որ Խոմեյնու ստեղծած հեղափոխական կոմիտեներն 
ու գինված հեղափոխական խորհուրդները անընդհատ միջամտում են 
կառավարության գործերին՝ սահմանափակելով վերջինիս ազատ և 
լիարժեք գործելու հնարավորությունը և անհաջողության մատնելով կա-
ռավարության կարևոր նախաձեռնություններն ու միջոցառումները: 

Խորացող ճգնաժամի ակնհայտ արտահայտություններից էր ապ-
րիլին Բազարգանի կառավարության արտաքին գործերի նախարար 
Քարիմ Սանջաբիի հրաժարականը, որը նրա կողմից պատճառաբան-
վում էր վերը հիշված հանգամանքով և այդ պարագայում գործնական 
որևէ քայլ ձեռնարկելու անհնարինությամբ: Նույն պատրվակով հեռա-
ցան նաե կառավարության մի շարք այլ անդամներ, այդ թվում նաև ներ-
քին գործերի նախարար Ահմադ Մադանին: 

Բազարգանը ևս վաղուց ի վեր պատրաստ էր թողնել վարչապետի 
պաշտոնը, սակայն հրաժարականի նրա բազմաթիվ վարձերը Խոմեյնու 
կողմից մնում էին անարձագանք: Խոմեյնին Բազարգանին ընտրել էր 
այնքան ժամանակի համար, որքան իրեն պետք էր, և երբ պահը վրա 
հասավ, նրանից ազատվելու պատրվակն, անշուշտ, հեշտությամբ 
գտնվեց: Իսկ մինչ այդ Խոմեյնին շարունակում էր ցուցադրաբար և հրա-
պարակայնորեն դատապարտել Բազարգանի բոլոր իրական և հնարովի 
թերություններն ու բացթողումները, իր ընկալմամբ՝ նրա քաղաքակա-
նության արատավոր և իրանական հեղավախաթյան համար վնասա-
կար ասպեկտները, որի միակ նպատակը նրան վարկաբեկելն ու նսե-
մացնելն էր՝ նրա մոտալուտ պաշտոնանկությունը հասարակության աչ-
քում բնականոն և արդարացված ներկայացնելու համար: 

Երկրի ներսում իրադարձությունների զարգացման այսպիսի ըն-
թացքն իր անխուսափելի ազդեցությունն ունեցավ նաև Միացյալ Նա-
հանգների հետ Իրանի հարաբերությունների վրա՝ ավեփ ընդգծելով 

նրանց մեջ նկատվող հետադիմության միտումները և անորոշ դարձնելով 
այդ հարաբերությունների թեկուզ ոչ նախկին որակով վերականգնվելու 
հեռանկարը: Այս իրողությունը հաստատող փաստերից մեկը, թերևս, 
1979 թ. հոկտեմբերին Իրանի իշխանությունների արտահայտած մտադ-
րությունն էր իրանա-ամերիկյան պայմանագրերը չեղյալ հայտարարե-
լու մասին2 , ինչը ստիթ տվեց պաշտոնական ԱՍՆ-ի դժգսհությւսնը: 
Խոմեյնու և Բազարգանի բացահայտ, անընդհատ խորացող աոճակա-
տումը առաջին վաքր հաջողությունից ոգևորված ամերիկյան ղեկավար 
շրջանների համար ակնհայտ Էին դարձնում իրենց սպասելիքների իրա-
կանացման անհնարինությունը, նոր բարդություններ ստեղծում վերջին-
ներիս համար և մղում համարժեք գործողությունների: Պաշտոնական 
Վաշինգտոնն, օրինակ, այդպես Էլ չկարողացավ զսպել կուտակված բա-
ցասական զգացումներն ու անտարբեր մնալ Իրանում մարդու իրա-
վունքների ոտնահարման բացահայտ կամպանիային, երբ շահի բազ-
մաթիվ կողմնակիցները կարճ ժամանակում դատապարտվեցին և մա-
հապատժի ենթարկվեցին: 1979 թ. ապրիլի 12-ին Միացյալ Նահանգնե-
րը Իրանի նախկին վարչապետ Ամիր Աբբաս Հովեյդայի մահապատժի 
փաստը որակեց որպես արդարադատության միջազգային նորմերի կո-
պիտ խախտում28: Իրանում շահի համախոհների զանգվածային մահա-
պատժի հանգամանքը, ինչպես նաև հեղավախական դատարանների 
գործունեությունն ընդհանրապես, դատապարտվում Էին նաև Միացյալ 
Նահանգների Աենատի մայիսի 17-ի բանաձևում29, որը զայրույթով ըն-
դունվեց Խոմեյնու և նրա շրջապատի կողմից: Ի պատասխան՝ պաշտո-
նական Թեհրանը նույնիսկ պահանջեց, որ Իրանում ԱՍՆ-ի նախկին 
դեսպան Սալլիվենին վախաբինելու պատրաստվող Վ. Քաթլերը հետաձ-
գի իր ժամանումը Թեհրան3 : Դա, փաստորեն, Իրանի և ԱՄՆ-ի միջև 
դիվանագիտական հարաբերությունների հավանական խզման աոաջին 
լուրջ նախանշանն Էր: 

Ամեն ինչ վկայում Էր, որ անդառնալիորեն անցել Էին այն ժամա-
նակները, երբ Խոմեյնին, լավագույն կերպով գիտակցելով ԱՍՆ-ի ղե-
կավար շրջանների դիրքորոշման կարևորությունը հոգևոր ընդդիմության 
հեռանկարների ստումով, պատրաստակամություն Էր հայտնում նոր Էջ 
բացել ԱՍՆ-ի հետ իր հարաբերություններում: Այժմ Խոմեյնին ԱՍՆ-ի 
բարյացականությունը նվաճելու կարիքը չուներ, ավելին, բացահայտո-
րեն պատեհ առիթ Էր փնտրում նրա հետ վաղեմի կոնֆլիկտը սրելու հա-
մար: Անմիջապես այդ նպատակն Էր հետապնդում իրադարձություննե-
րի զարգացման որոշակի վազում Խոմեյնու և նրա շրջապատի նախա-
ձեռնությամբ՝ գահընկեց արված և Իրանից արտաքսված շահին Միաց-
յալ Նահանգներ ընդունելու կամ չընդունելու հարցը Իրանի նկատմամբ 

ԱՄՆ-ի քաղաքականության չափանիշ և վերջինիս դեմ նոր կրքեր բոր-
բոքելու աոիթ դարձնելը: 

Հայանի Է, որ շահի ԱՄՆ մուտքի շուրջ խոսակցությունները նո-
րություն չէին: Արդեն փետրվարի վերջերին ԱՄՆ-ի Պետդեպարաամեն-
տի ներկայացուցիչը տեղեկացնում էր շահի ցանկության դեպքում նրան 
ընդունելու ԱՍՆ-ի ղեկավարության պատբաստակամությունը31: Ա-
ոանձնապես կարևոր նշանակություն չվերագրելով այս հանգամանքին՝ 
նա միաժամանակ հավաստիացնում էր Իրանի ժամանակավոր կառա-
վարության հետ հարաբերություններն ընդլայնելու ԱՍՆ-ի կայուն 
մտադրության մասին : 

1979 թ. հոկտեմբերին ԱՄՆ-ի կառավարությունը Թեհրանում իր 
գործերի հավատարմատարի միջոցով տեղեկացրել էր Բազարգանին և 
արտգործնախարար Ցւսզդիին, որ շահը ԱՄՆ մուտքի թույլտվություն է 
խնդրել՝ բուժման նպատակով33: Արտահայտելով այն տեսակետը, որ Ի-
րանի ժողովուրդը, հասկանալիորեն, չի կարողանա բարյացակամութ-
յուն ցուցաբերել նման այցելության թույլտվության հանդեպ, Իրանի իշ-
խանությունները, միաժամանակ, երաշխավորում էին Իրանում ամերիկ-
յան դեսպանության և ամերիկյան հաստատությունների անվտանգութ-
յունը34: Ավելորդ չէ հիշեցնել, որ դեռևս հունվարի սկզբնեբին, անդրա-
դառնալով Իրանից շահի հեռանալու հնարավոր հեռանկարին, Խոմեյ-
նին հայտարարել էր, որ ինքը որևէ թշնամանք չի տածի այն պետութ-
յունների նկատմամբ, որոնք շահին քաղաքական ապաստան կտրա-
մադրեն, չմոռանալով նաև ավելացնել, որ Իրանը մտադիր է հետապնդել 
շահին իրավական ճանապարհով 5: 

Մակայն այժմ վիճակը վախվել էր և այս պատեհ առիթը հաջո-
ղությամբ կարելի էր օգտագործել ԱՄՆ-ի դեմ: Այդ նպատակին էր ուղղ-
ված Յազդիի այն արտահայտությունը, որ եթե ԱՄՆ՚-ը ընդունի շահին, 
ապա դա կլինի ևս մի վկայություն այն բանի, որ Միացյալ Նահանգները 
չի ուզում և պատրաստ չէ անկեղծորեն վախել իր քաղաքականությունն 
Իրանի նկատմամբ36: 

Երբ հոկտեմբերի 22-ին շահն, այնուամենայնիվ, Սեքսիկայից 
թռավ Նյու-Յորք, արտգործնախարար Ցազդին շտապեց բողոք ներկա-
յացնել Իրանում ԱՍՆ-ի գործերի հավատարմատարին37: Եվ որքան էլ 
ԱՍՆ-ի ղեկավարությունը վարձում էր պնդել, որ շահի մուտքի թույլտ-
վությունը դրդված է միմիայն մարդասիրական մղումներով38, պաշտոնա-
կան Իրանն անդրդվելի էր: 

1979 թ. նոյեմբերի 1—ին Ալժիրի անկախության տարեդարձին 
նվիրված հանդիսություններին մասնակցելու առիթով այնտեղ գտնվող 
Բագարգանն ու Ցազդին առանց Խոմեյնու գիտության հանդիպում ունե-
ցան Քարտերի՝ անվտանգության հարցերով խորհրդական Զ. Բժեգինս-

կու հեա39: Նրանց միջև կայացան պաշտոնական բանակցություններ, ո-
րոնք, ինչ-որ ստումով կարելի էր գնահատել որպես «հաշտվելու քաղա-
քականությանը» որոշակիություն հաջորդող ակտ: Երր այդ բանակցութ-
յունների մասին լուրերը հայտնվեցին մամուլում, Ալժիրից նոր վերադար-
ձած Բազարգանը, այս անգամ արդեն Խոմեյնու դրդմամբ, նոյեմբերի 6 -
ին հրաժարական տվեց40: Ընդամենը երկու օր ավելի վաղ՜ նոյեմբերի 4 -
ին, իրենց «իմամի կուրսի հետևորդ ուսանող - tfiulnituiu^uiOühp> անվա-
նող մի խումբ երիտասարդներ, ի պատասխան շահի նկատմամբ ԱՄՆ-
ի՛ Իրանի ժողովրդի համար անհանդուրժելի կեցվածքի, Խոմեյնու 
հրահրմամբ գրոհեցին Թեհրանում ԱՄՆ-ի դեսպանատունը ե պատանդ 
վերցրին նրա ողջ աշխաաակազմին'": Չթաքցնելով իր գոհունակությու-
նը՝ Խոմեյնին կատարվածը գնահատեց որպես ևս մի հեղափոխութ-
յան4 2 : 

Իրանա-ամեբիկյան դիվանագիտական հարաբերություններն 
ընդհատվեցին: 

Անկասկած, միջազգային արձագանք գտած այս արտաաւց թվա-
ցող միջադեպն ուղղակի հետևանք էր Իրանում քաղաքական բոտն զար-
գացումների և ստեղծված նոր իրադրությանը համապատասխան Խո-
մեյնու և նրա շրջապատի մարտավարության անխուսափելի վավա-
խության, ինչը և մի շարք այլ հանգամանքների հետ միասին կանխորո-
շեց Իրանում Միացյալ Նահանգների քաղաքականության՝ որոնումնե-
րով ու հույսերով, ոգևորություններով ու հիասթափություններով լի այս 
վաւլի վերջնական անհաջողությունը: 

ANUSH STAMBOLCYAN 

THE POLICY OF THE USA TOWARDS IRAN DÜRING 
MEHDIBAZARGAN 

After the departure of Shah Mohammed Reza Pehlevi in January 16, 1979, 
due to the absolutely new Situation in Iran, the main concern o f the U S A became to 
keep its fbrmer positions and influence here. 

The author studies the circumstances of the process of the development of the 
USA policy towards Iran during the rulership of Mehdi Bazargan, peculiarities of its 
forms and methods, as well as those important factors which, in spite of continuous 
efforts of the USA, finally led to the failure of this policy. 

